
Nitiratnam

ನೀತಿರತ್ನಂ

ಚತುರ್ಮುಖಮುಖಾಂಭೋಜಶೃಂಗಾಟಕವಿಹಾರಿಣೀಂ .

ನಿತ್ಯಪ್ರಗಲ್ಭವಾಚಾಲಾಮುಪತಿಷ್ಠೇ ಸರಸ್ವತೀಂ .. 1..

ಇತರಪಾಪಫಲಾನಿಯಥೇಚ್ಛಯಾ ವಿತರ ತಾನಿ ಸಹೇ ಚತುರಾನನ .

ಅರಸಿಕೇಷು ಕವಿತ್ವನಿವೇದನಂ ಶಿರಸಿ ಮಾ ಲಿಖಮಾ ಲಿಖಮಾ ಲಿಖ .. 2..

ಸಂಸಾರವಿಷವೃಕ್ಷಸ್ಯ ದ್ವೇ ಫಲೇ ಅಮೃತೋಪಮೇ .

ಕಾವ್ಯಾಮೃತರಸಾಸ್ವಾದ ಆಲಾಪಃ ಸಜ್ಜನೈಃಸಹ .. 3..

ಪಂಡಿತೇಷು ಗುಣಾಃ ಸರ್ವೇ ಮೂರ್ಖೇ ದೋಷಾಶ್ಚ ಕೇವಲಾಃ .
ತಸ್ಮಾನ್ಮೂರ್ಖಸಹಸ್ರೇಭ್ಯಃ ಪ್ರಾಜ್ಞ ಏಕೋ ವಿಶಿಷ್ಯತೇ .. 4..

ಪುರೋ ರೇವಾಪಾರೇ ಗಿರಿರತಿದುರಾರೋಹಶಿಖರೋ
ಧನುರ್ಬಾಣೈಃ ಪಶ್ಚಾತ್ ಸವರಕವರೋ ಧಾವತಿ ಮೃಗಂ .

ಸರಃ ಸವ್ಯೇಽಸವ್ಯೇ ದವದಹನದಾಹವ್ಯತಿಕರೋ
ನ ಗಂತುಂ ನ ಸ್ಥಾತುಂ ಹರಿಣಶಿಶುರೇವಂ ವಿಲಪತಿ .. 5..

ಛೇದಶ್ಚಂದನಚೂತಚಂಪಕವನೇ ರಕ್ಷಾ ಕರೀರದ್ರುಮೇ
ಹಿಂಸಾ ಹಂಸಮಯೂರಕೋಕಿಲಕುಲೇ ಕಾಕೇಷು ಲೀಲಾರತಿಃ .
ಮಾತಂಗೇನ ಖರಕ್ರಯಃ ಸಮತುಲಾ ಕರ್ಪೂರಕಾರ್ಪಾಸಯೋ-
ರೇಷಾ ಯತ್ರ ವಿಚಾರಣಾ ಗುಣಿಗಣೇ ದೇಶಾಯ ತಸ್ಮೈ ನಮಃ .. 6..
ಭಿನತ್ತಿ ಭೀಮಂ ಕರಿರಾಜಕುಂಭಂ ವಿಭರ್ತಿ ವೇಗಂ ಪವನಾದತೀವ .

ಕರೋತಿ ವಾಸಂ ಗಿರಿಗಹ್ವರೇಷು ತಥಾಪಿ ಸಿಂಹಃ ಪಶುರೇವ ನಾನ್ಯಃ .. 7..
ಕಾಕಸ್ಯ ಚಂಚುರ್ಯದಿ ಸ್ವರ್ಣಯುಕ್ತಾ ಮಾಣಿಕ್ಯಯುಕ್ತೌಚರಣೌಚ ತಸ್ಯ .
ಏಕೈಕಪಕ್ಷೇ ಗಜರಾಜಮುಕ್ತಾ ತಥಾಪಿ ಕಾಕೋ ನ ಚ ರಾಜಹಂಸಃ .. 8..
ದಿವ್ಯಂ ಚೂತರಸಂ ಪೀತ್ವಾ ನ ಗರ್ವಂಯಾತಿ ಕೋಕಿಲಃ .
ಪೀತ್ವಾ ಕರ್ದಮಪಾನೀಯಂ ಭೇಕೋ ಮಕಮಕಾಯತೇ .. 9..

ಅಗಾಧಜಲಸಂಚಾರೀ ನ ಗರ್ವಂಯಾತಿ ರೋಹಿತಃ .
ಅಂಗುಷ್ಠೋದಕಮಾತ್ರೇಣ ಸಫರೀ ಫರ್ಫರಾಯತೇ .. 10..

ಭದ್ರಂ ಕೃತಂ ಕೃತಂ ಮೌನಂ ಕೋಕಿಲೈರ್ಜಲದಾಗಮೇ .

ದರ್ದುರಾ ಯತ್ರ ವಕ್ತಾರಸ್ತತ್ರ ಮೌನಂ ಹಿ ಶೋಭನಂ .. 11..

ನೀತಿರತ್ನಂ

ಮಣಿರ್ಲುಠತಿ ಪಾದೇಷು ಕಾಚಃ ಶಿರಸಿ ಧಾರ್ಯತೇ .

ಯಥೈವಾಸ್ತೇ ತಥೈವಾಸ್ತಾಂ ಕಾಚಃ ಕಾಚೋ ಮಣಿರ್ಮಣಿಃ .. 12..
ಕಾಕಃ ಕೃಷ್ಣಃ ಪಿಕಃ ಕೃಷ್ಣಸ್ತ್ವಭೇದಃ ಪಿಕಕಾಕಯೋಃ .
ವಸಂತೇ ಸಮುಪಾಯಾತೇ ಕಾಕಃ ಕಾಕಃ ಪಿಕಃ ಪಿಕಃ .. 13..
ವರಂ ವನೇ ವ್ಯಾಘ್ರಗಜೇಂದ್ರಸೇವಿತಂ
ದ್ರುಮಾಲಯಂ ಪಂಚಫಲಾಂಬುಭೋಜನಂ .

ತೃಣಾನಿ ಶಯ್ಯಾ ವಸನಂಚ ವಲ್ಕಲಂ
ನ ಬಂಧುಮಧ್ಯೇ ಧನಹೀನಜೀವನಂ .. 14..

ಸಾಧ್ವೀಸ್ತ್ರೀಣಾಂ ದಯಿತವಿರಹೇ ಮಾನಿನಾಂ ಮಾನಭಂಗೇ
ಸಲ್ಲೋಕಾನಾಮಪಿ ಜನರವೇ ನಿಗ್ರಹೇ ಪಂಡಿತಾನಾಂ .

ಅನ್ಯೋದ್ರೇಕೇ ಕುಟಿಲಮನಸಾಂ ನಿರ್ಗುಣಾನಾಂ ವಿದೇಶೇ
ಭೃತ್ಯಾಭಾವೇ ಭವತಿ ಮರಣಂ ಕಿಂತು ಸಂಭಾವಿತಾನಾಂ .. 15..

ಇತಿ ಶ್ರೀಮಹಾಕವಿವರರುಚಿವಿರಚಿತಂ ನೀತಿರತ್ನಂ ಸಂಪೂರ್ಣಂ ..

